Bywyd wedi newid yn llwyr.
(Llythyr Paul at y Galatiaid_35)
15Dim cael eich enwaedu neu beidio sy’n bwysig bellach. Beth sy'n bwysig ydy bod eich bywyd chi wedi ei newid yn llwyr – eich bod chi’n greadigaeth newydd! 16 Dw i’n gweddïo y bydd pawb sy’n byw fel hyn, a phobl Dduw i gyd, yn profi ei heddwch dwfn a’i drugaredd! 
17 Felly o hyn ymlaen, peidied neb â dal ati i greu mwy o helynt i mi. Mae gen i greithiau ar fy nghorff sy’n dangos mod i’n perthyn i Iesu! 
18 Frodyr a chwiorydd, dw i’n gweddïo y byddwch chi’n profi haelioni rhyfeddol ein Harglwydd Iesu Grist! Amen. (Galatiaid 6:15-18)
Dwedodd Paul yn adnod 17 fod ganddo greithiau ar ei gorff.
Darllena 2 Corinthiaid 11:24-29 ac esbonia pam fod gan Paul y fath greithiau ar ei gorff.

Roedd Paul yn brolio yn y ffaith fod Iesu wedi marw drosto ar y groes. Roedd yr Iddeweiddwyr yn brolio am eu bod yn llwyddo i berswadio pobl i gael eu henwaedu. Cafodd Paul ei erlid am ddweud fod Iesu Grist yn fab Duw.  Roedd yr Iddeweiddwyr yn osgoi cael eu herlid drwy ddysgu mai enwaediad a cadw rheolau’r ‘Gyfraith’ oedd yn bwysig. Roedd Paul wedi dioddef llawer dros yr efengyl. 

Yn ôl Paul beth oedd ei greithiau yn ei ddangos?


Roedd Paul yn cyhoeddi yn glir mai dim ond drwy gredu yn Iesu mae’n bosib cael bywyd newydd, a profi beth yw bod yn greadigaeth newydd.  Doedd yr Iddeweiddwyr ddim yn gallu cynnig dim byd tebyg i hyn.

Cael bywyd newydd oedd yn bwysig i Paul. Gallwn ddilyn ac ufuddhau i filoedd o reolau, ond heb berthynas â Iesu Grist does dim bywyd newydd.  Mae crefydd (nid Cristnogaeth go iawn) heb Iesu Grist yn beth boring a beichus iawn, iawn!  Perthynas â Iesu Grist sy’n gwneud Cristnogaeth yw fyw. 
Newid mewnol ynte newid allanol sy’n digwydd i berson pan mae’n dod yn Gristion?


Be sy’n bwysig yn ôl adnod 15?

